
Ungmennafélagið Íslendingur. 
Stjórn félagsins 2023 
Formaður Kristján Guðmundsson 
Ritari Aðalheiður Kristjánsdóttir 
Gjaldkeri Gunnar Örn Kárason 

Aðalfundur ungmennafélagsins Íslendings fór fram 16. maí 2023 í Skemmunni Hvanneyri. 
 
17. júní hátíð 
Félagið stóð fyrir 17. júní hátíðarhöldum. Lagt var af stað kl.11:00 frá Sverrisvelli og gengið út í 
skjólbeltin með fána þar sem farið var í leiki. Stórt grill er á staðnum sem gestir gátu nýtt sér og 
krakkar fengu andlitsmálningu. Sem fyrri daginn var mætingin góð og fólk naut þess að eiga notalega 
stund saman. 
 

Hreppslaug 
Ungmennafélagið sér um rekstur Hreppslaugar. Laugin var opin frá júní og fram á haust. Met ár var í 
komu gesta og gekk reksturinn vel. Skólasund fór fram í lauginni að vori og hausti. 
 
Blak  
Hvannir héldu úti blakæfingum á Kleppjárnsreykjum og Varmalandi. Tóku þær þátt í Íslandsmóti og 
gekk með ágætum. Einnig sóttu þær öldugamót með tvö lið og gekk vel. 
 
Dósasöfnun / Svartakusa 
Frábært er hvað íbúar eru duglegir við að fylla svörtu kusu og styrkja um leið ungmennafélagið. Íbúar 
er hvattir að halda áfram að fylla kusuna reglulega. 
 
Frisbígolf 
Völlurinn var mikið notaður í sumar og töluvert um að fólk geri sér ferð á Hvanneyri til að spila. 
Borgar Páll Bragason sá um viðhald og sló brautir.  
 
Íþróttahúsið á Hvanneyri 
Ungmennafélagið sér um úthlutun æfingatíma og aðgengi að leikfimishúsi Landbúnaðarháskóla 
Íslands samkvæmt samningi við LBHÍ frá árinu 2005. Tilgangur þess er að tryggja félögum aðgang að 
húsinu utan hefðbundinna æfingatíma.  
 
Strandblaksvöllur 
Nýr strandblaksvöllur var vígður á Hvanneyri 3. september og var mikið af fólki viðstatt vegna 
Sverrismóts. Styrkur fékkst frá Borgarbyggð til að gera strandblaksvöll og þökkum við Borgarbyggð 
fyrir. 

Sverrismót  
Sverrismót í knattspyrnu var haldið 3. september á Hvanneyri og var vel sótt. Keppt var á þremur 
völlum í þremur flokkum. 

Áramótagleði  
Ungmennafélagið stóð fyrir kyndla göngu, lítilli brennu og flugeldasýningu um áramótin. 
Einnig stóð ungmennafélagið fyrir áramótafögnuði í íþróttahúsinu sem mikil ánægja var með.  


